
	Տեխնոլոգիական ոլորտում մարդկային կապիտալը շարունակում է մնալ ամենամեծ մրցակցային առավելություններից մեկը։ Ի՞նչն է, ըստ Ձեզ, այսօր օգնում ընկերություններին ներգրավել, զարգացնել և պահպանել լավագույն մասնագետներին, և ինչպե՞ս է այս մոտեցումը ձևավորում DataArt-ի կորպորատիվ մշակույթը։
	Այսօր լավագույն մասնագետներին ներգրավելու և պահպանելու համար, ըստ իս, երեք հիմնական գործոն կա։
	Առաջինը՝ մասնագիտական մարտահրավերներն ու շարունակական զարգացումն են։ Մարդու համար կարևոր է հասկանալ, որ կազմակերպությունում աշխատելով՝ նա շարունակելու է սովորել, լուծել ավելի բարդ խնդիրներ և դառնալ ավելի ուժեղ ու պահանջված մասնագետ։
	Երկրորդը՝ աշխատանքի կայունությունն է։ Արհեստական բանականության արագ զարգացման պայմաններում, երբ մեքենաներն ու ԱԲ-ն կարող են կատարել նախկինում միայն մարդուն հասանելի աշխատանքներ, շարունակական կրթությունն ու նոր հմտությունների ձեռքբերումը դառնում են մասնագիտական պահանջվածության և աշխատանքի կայունության կարևոր երաշխիք։
	րրորդը՝ արդարությունն է։ Մարդիկ մնում են այնտեղ, որտեղ զգում են, որ իրենց արդար են վերաբերվում՝ վարձատրության, հնարավորությունների և պատասխանատվության հարցերում։
	DataArt-ում այս մոտեցումները ձևավորվել են ավելի քան 20 տարվա ընթացքում։ Հատկապես ԱԲ-ի դարաշրջանում մենք մեծ ուշադրություն ենք դարձնում կրթությանը և շարունակական զարգացմանը։
	Միևնույն ժամանակ, բաց և թափանցիկ հաղորդակցությունն ու խնդիրների մասին ազատ խոսելու հնարավորությունը մեզ մոտ տարիների ընթացքում դարձել են ամուր կորպորատիվ ավանդույթներ։
	Իշխան Մարգարյան


	«Ինձ համար առաջնորդությունը ոչ թե ամեն ինչ իմանալու կամ միշտ ճիշտ լինելու մասին է, այլ մարդկանց լսելու, անհրաժեշտ պահին փոխվելու և միասին շարունակաբար սովորելու ու զարգանալու կարողության մասին։»
	Ինչպե՞ս եք գնահատում Հայաստանի ՏՏ ոլորտի ներկայիս ներուժն ու զարգացման հեռանկարները, և ինչպե՞ս է DataArt Armenia-ն նպաստում այդ ներուժի իրացմանն ու հայկական մասնագետների ինտեգրմանը գլոբալ տեխնոլոգիական շուկա։
	Արսեն Բաղդասարյան

	«Հայաստանի հիմնական առավելությունը շարունակում են մնալ մարդիկ՝ ուժեղ ինժեներական մտածողությամբ, լավ կրթական հիմքով և արագ սովորելու ու նոր տեխնոլոգիաներին հարմարվելու կարողությամբ։»
	Որո՞նք են այն հիմնական սկզբունքներն ու արժեքները, որոնք ձևավորել են Ձեր առաջնորդության ուղին և մասնագիտական հաջողությունները:
	Արսեն Բաղդասարյան
	Անկեղծությունը, մարդասիրությունն ու ճկունությունն այն երեք արժեքներն են, որոնք մշտապես ձևավորել են իմ առաջնորդության ուղին։
	Որպես առաջնորդության հիմնական սկզբունքներ՝ կառանձնացնեի հարգանքը մարդկանց և նրանց տեսակետների նկատմամբ, սեփական սխալներն ընդունելու համարձակությունը և միմյանցից սովորելու անկոտրում կամքը։
	Ինձ համար առաջնորդությունը ոչ թե ամեն ինչ իմանալու կամ միշտ ճիշտ լինելու մասին է, այլ մարդկանց լսելու, անհրաժեշտ պահին փոխվելու և միասին շարունակաբար սովորելու ու զարգանալու կարողության մասին։

	Իշխան Մարգարյան
	ՀԱՅ-ԲՐԻՏԱՆԱԿԱՆ ԱՌԵՒՏՐԻ ՊԱԼԱՏ
	Հայ-բրիտանական առևտրի պալատը (ABBC) անկախ բիզնես հարթակ է, որը միավորում է Հայաստանում և Միացյալ Թագավորությունում գործունեություն ծավալող ընկերություններին, գործարար առաջնորդներին և մասնագետներին՝ խթանելու երկկողմ առևտուրը, ներդրումները և գործարար համագործակցությունը։
	Պալատի առաքելությունն է նպաստել Հայաստանի և Միացյալ Թագավորության միջև տնտեսական կապերի ամրապնդմանը, ստեղծել արդյունավետ համագործակցության հնարավորություններ և աջակցել անդամներին՝ զարգացնելու իրենց բիզնեսը տեղական և միջազգային շուկաներում։

